
又係我凱晴同大家見面喇！今次要玩嘅係模擬人生棋盤遊戲，只要做啱選擇，就算年紀輕輕都可

以達到財政自由，等我哋一齊研究下先！ 

記錄收入同支出？我平時都好少做，不過試下都無妨嘅！「願意」！其實記錄低收入、信用卡債

務、貸款呢啲係有助睇清盤數，無咁易使大咗之餘，仲可以知道每個月使咗幾多！ 

有負債嘅話，好似儘早清咗佢好啲喎⋯⋯咁之後先可以儲到錢㗎嘛！無論係學生時期積落嘅學貸，

定係拖欠緊嘅卡數，如果利息不斷滾大，都會令你離財政自由越嚟越遠！早啲擺脫現有債務，為

財政自由踏出重要一步！ 

理財規劃其實亦關乎人生規劃，訂立好短期同長遠財務目標，分階段實行，定時檢視進度同成

效，先可以為將來打好基礎。 

原來係親友嘅支持同理財師加持呀！咁就可以將我嘅計劃同佢哋分享，等佢哋一邊督促我之餘，

亦可以畀啲專業意見我，睇下有冇需要重整債務或調整計劃，加速達成目標嘅進度。 

由而家開始就要靠自己喇，一於惡補下自己嘅理財知識，學下點樣透過投資增加被動收入先！只

要規劃好短期同長期嘅投資計劃，有需要嘅時候適當借貸，有意外起上嚟都可以保障到自己同家

人嘅生活。呢張卡可以直達終點，勝利在望呀！ 

恭喜你完成遊戲，到達「財政自由」終點。 遊戲中行嘅每一步，其實都係邁向財政自由嘅關鍵。

完成遊戲，相信你對財政自由亦有咗自己嘅定義，努力實踐啦！ 

 


